GUIDA E BIZNESIT
Qëndrueshmëria e rritjes ekonomike në Qarkun Shkodër, nuk mund të sigurohet pa një stabilitet të qëndrueshëm të treguesve makroekonomikë dhe një zhvillim të përshpejtuar të sektorit privat, ku me përparësi do të veçohej zhvillimi i biznesit mikro, të vogël e të mesëm, rritja e përshpejtuar e eksporteve, etj.

Të gjitha këto përkojnë në radhë të parë me nevojën për rritjen e produktivitetit dhe konkurueshmërisë së ekonomisë, përmirësimin e imazhit të rajonit verior dhe përmirësimin e klimës se biznesit për të rritur atraktivitetin e vendit për investime vendase dhe të huaja, politika të qarta për zhvillimin e sektorit privat, hapjen e mëtejshme

ekonomike të rajonit dhe një kuadër ligjor që mbështet proceset integruese të vendit.

Kjo guidë synon të paraqesë një kuadër të përgjithshëm informativ për të gjithë investitorët shqiptarë dhe të huaj në territorin e qarkut Shkodër, në lidhje me aktivitete të ndryshme ekonomike dhe mundësitë e nxitjes dhe zhvillimit të biznesit në ketë zonë. Në këtë kontekst vlen të theksohet se, këto dy vitet e fundit në këtë qark duhen parë nga afër mundësitë dhe vlerat e veçanta që ai ka në vetvete dhe ofron për investime konkrete. Thjeshtësitë që krijohen

për hapjen e një biznesi janë evidente, koha mjaft e shkurtër dhe funksionimi i shpejtë i këtij sistemi nuk lënë shteg për zvarritje.

Shërbimi i hotelerisë është përmirësuar ndjeshëm duke kënaqur jo vetëm turistët që vizitojnë qarkun por edhe më tepër. Shërbimet bankare janë të një niveli bashkëkohor ku vlen të përmendet se filialet e bankave që operojnë në këtë qark janë të lidhura me banka evropiane që krijojnë lehtësi transaksionesh e një sërë shërbimesh të tjera.

Patjetër që në këtë guidë do të gjeni dhe një panoramë statistikore e cila përcjell një material të nevojshëm fillestar për të krijuar një bazë të mirë njohjeje të kësaj hapësirë si dhe pozicionin e saj të favorshëm gjeografik jo vetëm për transportin dhe vlerat ekonomike por dhe turizmin të shtrirë në disa dimensione, bregdetar, malor , liqenor dhe lumor. Këto janë disa nga karakteristikat e veçanta që territori administrativ i këtij qarku i ofron investitorëve të huaj. Nëpërmjet kësaj guide të përgatitur në bashkëpunim me specialistët e Dhomës së Tregtisë dhe Industrisë Shkodër në kuadër të projektit ROSA, Këshilli i Qarkut Shkodër ndihmon investiture të ndryshëm në afrimin dhe njohjen e shpejtë të vlerave të një ekonomie në evoluim në qarkut Shkodër.

